
Moi méensen van de griffie!

In managementoverleggen en vergaderingen vliegt de Engelse en abstracte jeukwoorden je vaak um
de oren. Maor wat gebeurt er aj die vertaolt naor het Dréents? Dan blek dat veul begrippen iniene een
stuk dudelijker wordt! Daorum hew as streektaolorganisatie nou een handig overzicht samensteld
met veulgebroekte management- en vergadertermen, vertaold naor het Dréents.

Met dizze liest wiw bedrieven, overheden en instellingen zien laoten dat helder communiceren niet
ingewikkeld weden huuft. Waor ‘awareness creeéren’ misschien vaag klinkt, is ‘je zien laoten an de
meéensen’ geliek dudelijk. En in plaots van ‘te weinig resources’ kuj ok gewoon zeggen daj der ‘gien

tied of centen veur hebt’.

Het is oes opvallen dat in openbare vergaderingen van Dréentse overheidsinstellingen ok vaak
moeilijke woorden gebroekt wordt, waordeur inwoners soms niet precies begriept wat er bepraot
wordt. Het gebroek van dudelijke taol, zoas in dizze liest, kan bijdragen an betere communicatie en
meer betrokkenheid van burgers. Wij wilt jullie as overheidsorganisaties dan ok neugen um dizze liest
te gebroeken en bewuster um te gaon met taol in het wark. Zult jullie dizze liest binnen jullie
organisatie dielen willen?

En aw je nog argens met van dienst weden kunt, dan weej oes vast wal te vinden.
Alvast stief bedankt!

Ok veur een Dréeents kedogie kuj bij oes terecht.

